GALERIA DI ARTE NATURAL

Area di desaroyo

Den un ambiente natural e partisipantenan ta krea un
eksposishon di e partinan bunita di e kreashon di Dios.
Despues e Horde of asta invitadonan por bishita e
galeria.

1. Desaroy4 e abilidat di observashon.

2. Fomentd interes pa e ambiente natural rond6 di kada
un.

3. Rekonosé beyesa eksistente den kosnan chiki i o
insignifikativo.

4. Desaroy4 e abilidat di duna un sentido na lokual bo ta
mira.

5. Aksepta i respetd opinion i smak di otro.

LUGA

Un area sufisiente
grandi den naturalesa.
Mas menos 2.000 meter
kuadra.

DURASHON.
Dos ora.

PARTISIPANTENAN
Hinter e Horde.

Welp 7-9 Welp 9-11
Atmira 1 disfruta di naturalesa. Rekonosé naturalesa komo Obra di
Dios.

Material pa traha leshi i dorna por ehémpel; karton, kartolina, leim, repi di

pafia, punes, hilu, kabuya, skér



Ta reuni e Horde den e area
selekshona. Ta importante pa nota i
bisa e muchanan ku no ta mishi of
kambia luga di nada. Pues no ta e
intenshon pa ranka blachi of taki pa
usa pa traha nada. E lider ta konta ku
naturalesa ta manifestashon di presensia
di Dios 1 ta splika e importansha di e balor
1 bunitesa den kada detaye ku ta revela e
presensia aki. Ta importante pa splika ku
ta nesesario pa desaroya e kapasidat di
apresia naturalesa ya ku hopi biaha nos ta
mira e kosnan sin tuma nota di lokual nan,
ta mustra nos.

Seguidamente e lider ta invitd e
Welpnan pa nan kana ront den e area
kompletu i observa tur aspekto; mata,
palu, flor, tera, bista etc. Kada Welp
mester skohe algu (un detaye) ku ta hala
su atenshon 1 e skohe un segun e
sentimentu ku esaki ta fomenta serka dje.
Kisas simplemente e ta hafia e lokual ku
el a mira bunita, of el a lanta un dushi
memoria serka dje of el a kousa un
sentimentu di trankilidat. Pero si e mester
ta algu ku no ta move. Por ehémpel un
para no ta keda na e mesun luga.

Asina tur Welp a skohe e lider ta
reparti e material pa asina e Welpnan
traha un leshi rond¢ di e lokual nan a
skohe komo sifuera ta trata di un potret of
pintura. Mester hasi esaki sin okashona
ningun dafio na e naturalesa. E W¢lp ta
skohe un nomber pa e obra i nota esaki.
Asina ta krea un galeria di obranan di arte
di Dios.

Awor e lider (komo guia den un
galeria di arte) ta invita hinter e Horde
(awor komo bishitante) pa pasa den e
galeria den un forma silensioso i trankil,
atmirando e obranan di arte i nota kua ta
esnan ku a hala su atenshon i dikon.

Kaba ta reuni na e mesun sitio i
kada Welp ta komparti su impreshon (kua
obra e a gusta i dikon), klaro ku e

intenshon ta pa aki na un manera
respetuoso interkambia di opinion.

Na final klaro ku por kome i bebe
algu. Korda mester “ruim op” i laga e
sitio miho ku a hafia esaki.

Por invitd mayornan tambe pa
bishit4 e Galeria di Arte Natural.






